
GOUVÈNÈ CUOMO ANONSE APWOBASYON FEDERAL POU PWOJÈ ENFRASTRIKTI A GRAN ECHÈL POU 

VIL LONG BEACH 

 

Premye seri nan plis pase $1.5 milyon nan finansman federal pral kouvri depans pou analiz teknik ak 

fezabilite ak pèmi ; pwojè a pral enplemante mezi pou amelyore inondasyon nan Konte Nassau 

 

Gouvènè Andrew M. Cuomo jodia te anonse apwobasyon premye faz pwojè enfrastrikti a gran echèl pou 

vil Long Beach nan Konte Nassau.  Kòm yon pati nan Pwogram Rediksyon Katwastwòf gouvènman 

federal la [Hazard Mitigation Grant Program (HMGP)] , pwojè a pral enplemante mezi pwoteksyon 

inondasyon nan kat sit enfrastrikti enpòtan. Etablisman sa yo enkli izin tretman dlo ak pilòn stokaj, izin 

tretman dlo sal, sou-estasyon elektrik ak yon gwo estasyon tiyo gaz. Gouvènman federal la te atribye 

$1.5 milyon dola pou sipòte analiz teknik ak fezabilite ak pèmi pou pwojè a, avèk potansyèl pou plis pase 

$11 milyon dola nan konstriksyon pou swiv. 

 

“Avèk tanpèt 100-ane kap parèt kounye a sou yon baz regilye, nou dwe bati yon nouvo New York ki 

prepare pou reyalite move tan,” Gouvènè Cuomo te deklare. “Kominote yo tankou Long Beach ap travay 

agresivman nan direksyon objektif sa pou fòtifye enfrastrikti yo, e sipò sa ki soti nan men patnè federal 

nou yo, ansanm avèk finansman Eta, ap fè amelyorasyon sa yo posib. Mwen aplodi asistans FEMA sou 

kesyon sa a, sa ki pral finalman pral fè yon Long Beach vini pi fò ak pi rezistan pou lè pwochen tanpèt la 

rive.”  

 

Nan mwa jen pase a, Gouvènè Cuomo te anonse yon apèl pou pwojè ki pou jwenn bourad lajan 

pwogram HMGP a pou ede gouvenman lokal ak òganizasyon non- pwofi yo rebati kominote pi solid ak pi 

dirab. Pwogram nan ki gen otorizasyon Federal Emergency Management Agency (FEMA), gen kòm 

objektif pou l ogmante rezistans Eta a, diminye risk pou gen pèt ak domaj ki asosye ak pwochen 

katastwòf yo, epi diminye difikilte. 

 

Apwobasyon Faz I sa ap bay vil Long Beach finansman pou anbake nan analiz teknik ak fezabilite ak pèmi 

pou efò pwoteksyon kont inondasyon nan kat sit enfrastrikti nan distri endistriyèl vil la. Yon fwa etap sa 

fin konplete, e apre yon egzamen final, yo pral bay rès lajan pou sipòte konstriksyon an. FEMA pral, an 

total, konsidere yon alokasyon jiska $12,936,000 pou inisyativ la. Lajan FEMA founi 75 pousan 

ranbousman depans elijib, jiska kantite lajan sibvansyon an. Pou aleje chaj fiansye vil Long Beach, 

Gouvènè Cuomo te angaje resous rekiperasyon dezas eta pou rès 25 pousan an.  

 

Toulè kat etablisman yo te sibi domaj grav pa vag gwo tanpèt Sandy nan Oktòb 2012. Sit sa yo te fèmen 

jiskaske yo te ka antreprann reparasyon ijans, fèmti yo te prezante divès preyokipasyon pou sante ak 

sekirite rezidan ak biznis ki ozalantou yo. Vil Long Beach te soumèt aplikasyon an bay FEMA rekonèt 

enpòtans sosyal ak ekonomik pou pwoteje dlo, egou, gaz ak elektrisite nan pwochen evènman move tan 

yo.  

 

Depite Carolyn McCarthy te deklare, “Vil Long Beach, sa ki nan premye liy defans lè li kesyon pou 

pwoteje Konte Nassau kont gwo vag tanpèt, te devaste konplètman pa Sandy. Jiska jodia, baryè zile a 

toujou rete vilnerab. Yon pati nan travay gouvènman federal se pou ede kominote lokal yo ki afekte pa 

tanpèt sa yo rekipere epi pou yo rebati nan yon fason ki rezistan. Finansman nan Pwogram Rediksyon 

Katastwòf pral ede Vil la pou enplemante mezi ki pral redwi pwochen domaj inondasyon. Mwen aplodi 

Gouvènè Cuomo paske li te travay avèk otorite yo nan vil la pou asire ke Long Beach ap rebati pi byen ak 

pi fò.”  

 

Egzekitif Konte Nassau Ed Mangano te deklare, “Fon rekiperasyon Eta ak Federal enpòtan pou asire siksè 

fòtifikasyon enfrastrikti avèk mezi pwoteksyon inondasyon. Ansanm, nap bati yon Konte Nassau ki pi 

solid ak pi rezistan. Mwen remèsye Gouvènè a ansanm avèk FEMA pou angajman kontinyèl yo nan efò 

rekiperasyon nou an.” 

 

Manadjè Vil Long Beach Jack Schnirman te deklare, “Nou tout konnen twò byen ravaj mank preparasyon 

fè sou kominote nou yo. Nan santre lajan sa sou kat motè enfrastrikti nou yo, tankou sou-estasyon 

elektrik ak etablisman tretman dlo rekiperasyon nan pwochen gwo tanpèt la pral diminye antèm tan ak 

lajan. Mwen remèsye FEMA ansanm avèk Gouvènè Cuomo paske yo te sipòte nou nan planifye alavans, 

e mwen kontan pou m wè pwojè sa yo nan Long Beach ap pran fòm.” 

 

Prezidan Konsèy Vil Long Beach Mandel te deklare, “Kominote yo tankou vil Long Beach merite pou 

pwoteje kont pwochen tanpèt yo, e sa se yon egzanp pafè sou fason Ameriken nou yo ak Nouyòkè yo 

vini ansanm pou sipòte vwazen yo. Lè FEMA finanse majorite nan pwojè enpòtan sa a, e Gouvènè 

Cuomo te mande Eta pou kouvri rès depans lan, nou ansanm ap monte piwo pase konsekans yo paske 

nou pat prepare pandan peryòd move tan yo.” 

 

Apre Prezidan an fin fè yon deklarasyon katastwòf, tankou nan ka Sandy, Siklòn Irene ak gwo tanpèt 

tropikal Lee, FEMA bay HMGP lajan pou Eta yo kapab administre pwogram sibvansyon ki sipòte 

planifikasyon rediksyon katastwòf lokal ak mezi redwi katastwòf alontèm pou diminye kantite moun ki 

mouri ak domaj pou yon meyè pwoteksyon pwopriyete amelyore kont katastwòf natirèl yo.  

